
ПРОЕКТНА ЗАДАЧА (ToR) 0804-01/2017 

АНГАЖИРАЊЕ НА ЕКСПЕРТИ ЗА ОСНОВНА ПРОЦЕНКА НА ПОСТОЕЧКИТЕ СТАНДАРДИ И 
ПРАКТИКИ ПРИ КРЕИРАЊЕ НА ЈАВНИ ПОЛИТИКИ НА ЛОКАЛНО НИВО 

 
 

1 ВОВЕД 
 

Проектот „Следење на принципите на јавна администрација во зачувување на 

вредностите на добро управување“ е финансиран од Делегација на Европска Унија во 

Р. Македонија, во рамките на ИПА програмата ,,Структура за поддршка на граѓанското 

општество и  Медиуми 2015, приоритет 2: ,,Поддршка на граѓанското општество во 

надзор и мониторинг на јавните институции“.  

 

Општата цел на проектот е да се зголеми влијанието на граѓанските организации за 

имплементација на принципите за јавна администрација од страна на единиците на 

локалната самоуправа, како предуслов за транспарентно, ефективно и демократско 

управување.  

 

Резултати на проектот: 

Р.1. Прилагодени СИГМА принципи на јавната администрација и индикатори за 

следење на добро управување (на локално ниво); 

Р.2. Локалните граѓански организации се компетентни во областа за добро 

управување и следење на СИГМА стандардите за јавна администрација на 

национално и на локално ниво, способни да учествуваат во дијалог за креирање и 

следење на јавните политики; 

Р.3. Изработени мониторинг извештаи за имплементација на утврдените СИГМА 

принципи на јавна администрација, врз основа на темелно истражување базирано 

на докази; 

Р.4. Граѓанските организации се оспособени да комуницираат, да соработуваат и да 

застапуваат/влијаат на донесувачите на одлуки за да го адресираат 

идентификуваниот јаз во воведувањето на моделот за добро управување од 

страна на единиците на локална самоуправа, придонесувајќи кон 

потранспарентна, поодговорна и сервисно-ориентирана јавна администрација. 

Целни групи на проектот: Граѓански организации и единици на локална самоуправа во 

7 урбани центри/региони во Р. Македонија (Битола, Струмица, Штип, Куманово, Велес, 

Тетово, Струга). 

 

Проектот го спроведува Центарот за управување со промени (ЦУП), Асоцијација за 

менаџмент консалтинг МКА-2000 и Центарот за истражувачко новинарство СКУП 

Македонија. 

 

2 РАМКА НА ЗАДАЧАТА 
 

2.1 Цел на мисијата/задачата 
 

Целта на експертската задача е спроведување на основна проценка на постоечките 

стандарди и практики при креирање на јавни политики на локално ниво, во корелација 

со утврдените СИГМА принципи на јавната администрација1.  

 

Проценката ќе се спроведе во форма на истражување, а во соработка со единиците на 

локална самоуправа во oпределените 7 региони. Експертите заедно со проектниот тим 

треба да реализираат состаноци во секој од 7-те таргетирани урбани центри, заедно со 

претставници на единиците на локална самоуправа, на кои ќе дискутираат и собираат 

податоци со цел да се направи анализа како се креираат постоечките локални јавни 

политики и кој вид на процеси ги применуваат. Основната проценка треба да ги опфати 

сите столбови утврдени во СИГМА принципите на јавната администрација, усогласени 

со специфичниот контекст на локалните самоуправи. 

 

Спроведувањето на основната проценка и резултатите од неа треба да резултираат во 

детален извештај/анализа по столбови, а извештајот покрај наративната анализа треба 

да вклучува и визуелизации за процесите релевантни за единиците на локална 

самоуправа. 

 

Извештајот понатаму ќе биде основа за прилагодување на СИГМА принципите на 

јавната администрација на локално ниво, заедно со изработка на мониторинг рамка за 

следење на реализација на прилагодените принципи (прилагодувањето на СИГМА 

принципите и изработката на мониторинг рамка е предмет на друга експертска 

задача). За таа цел, ангажираните експерти ќе изработат препораки за процесот на 

прилагодувањето на СИГМА стандардите, а по потреба и ќе бидат достапни за 

консултации со експертите кои ќе работат на прилагодувањето на СИГМА стандардите.  

 

                                                 
1
 Принципите на јавната администрација се изработени од страна на ОЕЦД/СИГМА во соработка со 

Европската Комисија за да дефинираат одредници за добро управување во јавните администрации (на 
централно ниво) http://sigmaweb.org/publications/Principles-Public-Administration-Nov2014.pdf  

http://sigmaweb.org/publications/Principles-Public-Administration-Nov2014.pdf

За оваа експертска задача, односно спроведувањето на основна проценка, ќе се 

ангажираат двајца експерти кои ќе работат како експертски тим во соработка со 

проектниот тим.  

 

2.2 Активности на мисијата 
 

Од експертите се очекува: 

а) Истражување во секој од 7 таргетираните урбани центри, заедно со претставници 

на единиците на локална самоуправа, и 

б) Канцелариска работа за утврдување на наодите од истражувањето и изработка на 

извештај од основната проценка. 

 

Покрај главните резултати од експертската задача, на крајот од експертската мисија, 

експертскиот тим треба да изработи извештај за реализираната експертска услуга и да 

го достави до проектниот тим за одобрување. 

 

2.3 Временски период за услугата  
 

Временската рамка за реализација на оваа проектна задача е два месеци по 

склучувањето на Договорот.2  

 

 

3 ОРГАНИЗАЦИЈА 
 

3.1 Специфични квалификации 
 

За реализација на оваа проектна задача ќе се ангажира консултантска куќа која ќе 

обезбеди два експерти.  

 

Експертите треба да ги исполнуваат минимум следните квалификации: 

- завршено високо образование (магистерски студии од областа ќе се сметаат за 

предност); 

- минимум седум години работно искуство; 

- работно искуство поврзано со локални јавни политики и локално управување, 

односно искуство во слични експертски мисии ќе се сметаат за предност. 

 

3.2 Временска рамка по експерт  
 

Во продолжение е временската рамка за реализација на експертската услуга по 

                                                 
2
 Временската рамка може да се измени во одредени случаи по барање на проектниот тим. 

ангажиран експерт. 

 

Активност Вкупно денови 

Теренска работа во општини  7 

Канцелариска работа за утврдување на наодите од 

истражувањето и изработка на извештај од основната 

проценка 

7 

ВКУПНО (макс.) 14 

 

3.3 Логистика 
 

За спроведување на активностите, во текот на целата мисија од страна на проектниот 

тим на ЦУП, СКУП Македонија и МКА-2000 ќе биде обезбедена следнава поддршка: 

 ЦУП проектен координатор; 

 Офицер за ре-грантирање - ЦУП 

 Асистент на проект – МКА-2000 

 Офицер за односи со јавност - СКУП Македонија 

 

3.4 Начин на плаќање 
 

Плаќањето ќе биде извршено по реализација на планираните активности на експертите 

и по усвојувањето на финалниот извештај од страна на проектниот тим. 

 

3.5 Библиографија и документација 
 

Во функција на успешно извршување на задачата, на консултанстката куќа ќе и биде 

доставена на располагање сета потребна документација со која располагаат ЦУП, СКУП 

Македонија и МКА-2000. 

 
 
 
 
 
 


